
Protection visa Sabklas 866

Frikuentli askd kuestins
1. Wanem nao Protection visa?
Protection visas hem fo pipol (oa fo famili membas blo oketa) hu 
feisim riul risk wea bae bikfala haam oa riul jans fo pesikiutim oketa 
hapen if oketa go baek hom. If iu tekem Protection visa, bae iu 
no save travol go baek lo kandere wea iu siikim asaelum from ia 
witaot pemisin from Ostreilian gavman, ivin if famili blo iu liv lo dea.

Iu no aplae fo Protection visa fo usim fo ekstendim stei blo iu lo 
Ostreilia mekem iu save sekiurim waka fo seleni.

Bikfala enkarejmen fo iu mas lukaotim nao fri ligol advaes from 
oketa spesolist refiuji en imigreisin ligol provaedas fo oketa faen 
aot if iu fit fo tekem Protection visa. 

PASIFIK

2. Hu nao fit fo save aplae fo Protection 
visa lo Ostreilia?
Proteksin visas hem fo oketa pipol (oa famili membas blo oketa) 
wea feisim turufala risk lo haam if oketa go baek lo kandere blo 
oketa oa oketa bae feisim prosekiusin bikos lo:

•	 reis

•	 rilijin

•	 nasinaliti

•	 Oketa memba blo wan taep gurup oa

•	 Politikol opinion

Big namba lo Protection visa aplikeisins nao no saksesful 
taem kompearem wetim saksesful wans. Lo avereij, moa than 
85% lo aplikeisins, oketa rifiusim bikos hem no mitim nao visa 
rekoaeamens. Aplikesins from pipol lo samfala kandere, rifiusol reit 
ia barava kolsap 100%.

Samfala taep visa stap wea bae fitim kaen situeisin blo iu. Moa 
infomeisin abotim faenim raet visa hem stap lo Hom Afeas 
websaet. 

3. Hao long na save tekem fo prosesim 
Protection visa aplikeisin?
Bikfala jensis nao oketa mekem lo Protection visa aplikeisin proses, 
fo spidim ap nao taem fo prosesim aplikeisin. Staka lo oketa niu 
aplikeisins ia oketa mekem disisin lo hem araon 8 taems fasta taem 
kompearem wetim risent ias. Tiswan hem minim kuiktaem noma 
oketa save givim Protection visas fo oketa wea barava niidim. En 
kuiktaem tu oketa rifiusim oketa wea aplae fo Protection visa fo 
waka oa fo ekstendim taem oketa stei lo Ostreilia.

U mas save dat if iu engeijim wanfala anrejistad advaesa fo 
aplae fo Protection visa, bae iu peim hem staka seleni en stiul bae 
oketa kuiktaem rifiusim Protection visa aplikeisin blo iu. Bikfala 
enkarejmen fo iu mas lukaotim nao fri ligol advaes from oketa 
spesolist refiuji en imigreisin ligol provaedas fo oketa faen aot if iu 
fit fo tekem Protection visa.

Meibi nara taep visa bae fitim sitiueisin blo iu. Moa infomeisin lo wea 
fo faenim raet visa, hem aveilabol lo webasaet blo Hom Afeas.

4. Wanem nao bae hapen if Protection 
visa blo mi hem bin refiusd?
Sapos oketa rifiusim Protection visa blo iu, bae iu no save aplae fo 
most visas en iu mas livim Ostreilia. If iu no karem valid visa, bae 
oketa save diteinim iu en remuvim iu aot from Ostreilia. Protection 
visa aplikeisin blo iu wea oketa rifiusim, bae hem mekem hati fo iu 
en famili blo iu fo visitim Ostreilia lo fiuja. Hem save olso afektim na 
fiuja visa aplikeisins fo oketa kanderes aotsaed lo Ostreilia. Tiswan 
dipen lo watkaen visa iu aplae fo hem.

Serias konsekuensis nao bae hapen fo iu if iu provaedim fols 
dokiumens oa givim misliding infomeisin fo aplae fo Protection visa 
osem biki faens, save go lo prisin fo ap tu 10 ias or tufala everiwan. 
Bae hem olso hati fo iu en famili blo iu fo kam baek lo Ostreilia, ivin 
osem visita, stiudent oa tekem temporari waka visa osem kaen blo 
sisinol waka (PALM scheme) visa ia.

Tis ia, Ostreilian gavman hem statim niufala opereisin wea oketa 
fokas lo ditensin fo oketa wea Protection visa aplikeisin blo oketa 
hem bin rifiusd wea temporari visa blo oketa ekspaea en rimuvim 
oketa from Ostreilia. Tisfala opereisin hem ongoing

If oketa diteinim iu en rimuvim iu from Ostreilia, oketa mei sasim 
iu nao kost blo rimuvim iu wea save kasim taosins of selen fo iu 
peim baek.

Pijin

https://immi.homeaffairs.gov.au/visas/getting-a-visa/visa-listing/protection-866/genuine-asylum-seekers
https://immi.homeaffairs.gov.au/visas/getting-a-visa/visa-finder
https://immi.homeaffairs.gov.au/visas/getting-a-visa/visa-finder
https://immi.homeaffairs.gov.au/visas/getting-a-visa/visa-finder
https://immi.homeaffairs.gov.au/visas/getting-a-visa/visa-listing/temporary-work-403/pacific-australia-labour-mobility-stream

Bifoa iu aplae fo Protection visa, iu mas luk fo fri ligol advaes 
from spesilist refiuji en imigreisin ligol provaedas.

5. Mi save aplae fo nara visa if oketa 
rifiusim Protection visa aplikeisin blo mi?
Sapos oketa rifiusim Protection visa blo iu, bae iu no save aplae fo 
most visas en iu mas livim Ostreilia. Iu en famili membas blo iu save 
faenim hati fo kam baek lo Ostreilia.

If oketa diteinim en rimuvum iu from Ostreilia after Protection visa 
hem bin rifiusd, oketa save sasim iu nao kost blo rimuvim iu wea 
save kasim taosins of selen fo iu peim baek.

Rifiusd Protection visa aplikeisin blo iu save olso afektim na fiuja 
visa aplikeisins fo oketa kanderes aotsaed lo Ostreilia. Tiswan 
dipen lo watkaen visa iu aplae fo hem.

Meibi nara taep visa bae fitim sitiueisin blo iu. Moa infomeisin lo wea 
fo faenim raet visa, hem aveilabol lo webasaet blo Hom Afeas.

6. Mi save tok lo maegreisin advaesa 
abaotim aplae fo Protection visa?
Advaes abaotim aplae for Protection visa shud onli tekem from 
oketa rejistad maegreisin eijents en Ostreilian ligol praktisinas. Iu 
save olso tekem imigreisin asistans from samwan wea hem eksempt.

Samwan wea hem eksempt hem minim, peson wea hem no rejistad 
maegreisin eijent oa hem no ligol praktisina bat hem wanfala lo 
oketa ia:

•	 Nomineita oa sponsa blo iu

•	 Klous famili memba blo iu

•	 Memba blo palament

•	 Memba blo diplomatik misin

•	 Memba blo consula post

•	 Memba blo intanasinol oganaeseisin

Peson wea hem no rejistad maegreisin eijent oa Ostreilian ligol 
praktisina, hem mas no sasim iu eni fii fo heolp blo oketa. Hem iligol 
fo peson wea eksempt fo sasim iu fii

Peson wea hem no rejistad maegreisin ajent oa Ostreilian ligol 
praktisina oa hem eksempt maet givim iu rong advaes. Wea bae 
mekem iu riskim nao eni jans iu karem fo stei lo Ostreilia.

Iu shud no letem eniwan aplae fo Protection visa fo iu witaot hem 
barava andastandim nao wanem iu aplae fo en wat infomeisin nao 
fo go insaed lo aplikeisin ia. Iu mas meke sua evriting lo aplikeisin 
blo iu hem tru, ivin if samwan eols hem komplitim en sabmitim 
aplikeisin fo iu.

If iu pei fo advaes abaot maegreisin, meke sua advaes ia hem kam 
from maegreisin eijent wea hem rejista oa hem wanfala Ostreilian 
ligol wakaman. Iu save faenim aot if imigreisin eijent hem 7. taem u 
go jekim Ofis blo Maegreisin Eijents en Rejistreisin Atoriti websaet.

7. Hao na fo faenim gudfala maegreisin 
advaesa fo save heolpem mi wetem 
Protection visa aplikeisin blo mi?
Lo Ostreilia, maegreisin ajents mas bi rejistad wetim Maegreisin 
Eijents Rejistreisin Atoroti (OMARA). Iu save visitim websaet ia fo 
jekim if eijent hem rejistad oa save faenim narawan insted.

Oketa wea no folom loa, save advataesim sevesis blo oketa 
staka taem lo sosiol midia oa lo insaet onlaen jat gurups. Oketa 
samtaems talem aplikans fo givim misliding infomeisin taem aplae 
fo Protection visa, en samfala save saasim staka seleni fo tisfala 
inkorekt advaes.

If samwan tarae fo givim iu anloful imigreisin advaes, talem mifala 
lo Border Watch Online Report (Boda Waj Onlaen Ripot). Iu no 
niid nomoa fo talem nem blo iu.

Fri ligol advaes from spesilist refiuji en imigreisin ligol provaedas 
hem olso aveilabol.

8. If mi aplae fo Protection visa, waswe, 
mi save stil go hom?
Taem iu aplae fo Protection visa, aplikeisin blo iu mei bi rifiusd if u 
travol go baek lo kandere wea u siikim proteksin blo Ostreilia from. 
Ivin if famili blo iu stei lo dea.

Sapos oketa grantim iu Protection visa, iu kanot go baek lo kandere 
wea iu seekim proteksin from witaot pemisin from Ostreilian 
gavaman, ivin if famili blo iu stei lo dea.

PASIFIKPijin

http://fri ligol advaes
https://immi.homeaffairs.gov.au/visas/getting-a-visa/visa-finder
https://www.mara.gov.au/
https://immi.homeaffairs.gov.au/visas/getting-a-visa/visa-listing/protection-866#Eligibility:~:text=evidence%20of%20your%20identity%2C%20nationality%20or%20citizenship
https://immi.homeaffairs.gov.au/visas/getting-a-visa/visa-listing/protection-866#Eligibility:~:text=evidence%20of%20your%20identity%2C%20nationality%20or%20citizenship
https://immi.homeaffairs.gov.au/visas/getting-a-visa/visa-listing/protection-866/genuine-asylum-seekers#:~:text=Border%20Watch%20Online%20Report
https://immi.homeaffairs.gov.au/visas/getting-a-visa/visa-listing/protection-866/genuine-asylum-seekers

9. Wanem bae hapen if mi givim fols 
infomeisin lo Protection visa aplikeisin 
blo mi?
Serias konsekuensis nao bae hapen fo iu if iu provaedim fols 
dokiumens oa givim misliding infomeisin fo aplae fo Protection visa 
osem biki faens, save go lo prisin fo ap tu 10 ias or tufala everiwan.

Olso wetim risk blo faen en prisin taem, hem mei bi hati fo iu en 
famili blo iu fo kam baek lo Ostreilia, ivin osem visita, stiudent oa 
temporari waka visa osem sisinol waka (PALM scheme) visa

If oketa faenim aot dat iu givim fols oa misliding infomeisin afta visa 
blo iu oketa grantim, bae Protection visa blo iu oketa kanselem. 
Mas save guti dat rifiusd Protection visa aplikeisin oa kansol 
Protection visa save impaktim fiuja visa aplikeisins lo nara kanderes 
aotsaed Ostreilia, dipending lo taep visa iu aplae fo.

If samwan hem aplae fo Protection visa askem iu fo raetim sapot 
leta fo hem, iu sud onli duim tiswan if iu biliv hem jenuin asaelum 
siika en hem feisim riul risk blo biki haam en karem riul jans fo oketa 
pesikiutim hem taem hem go baek hom. Enkarejim oketa fo aksesim 
fri ligol advaes from spesilist refiuji en imigreisin ligol provaeda lo 
steit oa teritori blo oketa.

10. Waswe, hem tru Protection visa 
hem provaedim wei fo stei en waka 
lo Ostreilia?
Protection visa hem shud onli fo oketa wea i feisim riul risk blo 
bikfala haam en riul jans wea bae pesikiutim oketa taem go baek lo 
hom kandere blo oketa fo aplae fo. Protection visa hem no fo oketa 
pipol laek stei long taem lo Ostreilia fo waka.

Samfala bisnis oketa bae ofarem emploimen opotiunitis lo Ostreilia 
wea oketa talem visa holdas fo aplae fo Protection visa iusim fols 
infomeisin. Tiswan hem putim bigi risk fo oketa wea aplae en visa 
blo oketa i bin rifiusd en oketa bae feisim na bikfala faen en save 
go prisin fo ap tu 10 ias oa bae save faen en semtaem go prisin tu. 
Oketa bae no save tekem eni atha visa lo fiuja tu.

Oketa stiuden tu, oketa bin advaesd fo kontiniu fo stei lo Ostreilia 
if oketa save aplae fo Protection visa wetim fols infomeisin. Givim 
fols infomeisin bae putim nao hu hem aplae ia fo aplikeisin blo hem 
i bin rifiusd en oketa bae feisim na bikfala faen en save go prisin fo 
ap tu 10 ias oa bae save faen en semtaem go prisin tu.

Big namba lo Protection visa aplikeisins nao no saksesful 
taem kompearem wetim saksesful wans. Lo avereij, moa than 
85% lo aplikeisins, oketa rifiusim bikos hem no mitim nao visa 
rekoaeamens. Aplikesins from pipol lo samfala kandere, rifiusol reit 
ia barava kolsap 100%.

Sapos u tinktink fo aplae fo Protection visa, bikfala enkarejmen fo 
u mas luk fo fri ligol advaes from spesilist refiuji en imigreisin ligol 
provaedas fo faen aot if iu elijibol fo aplae. Mei bi samfala visas 
bae fitim na situasin o sekamstansis blo iu.

11. Waswe, eniwan mi save tok wetim fo 
fri advaes?
Ostreilian Gavman hem provaedim fri ligol advaes from oketa 
spesialist refiuji en imigreisin ligol provaedas fo heolpem pipol 
andastandim weta oketa bae elijibol fo Protection visa.

Iu save olso go lo Hom Afeas websaet fo faenim aot 
moa infomeisin.

PASIFIKPijin

https://immi.homeaffairs.gov.au/visas/getting-a-visa/visa-listing/temporary-work-403/pacific-australia-labour-mobility-stream
https://immi.homeaffairs.gov.au/visas/getting-a-visa/visa-listing/protection-866/genuine-asylum-seekers
https://immi.homeaffairs.gov.au/visas/getting-a-visa/visa-listing/protection-866/genuine-asylum-seekers
https://immi.homeaffairs.gov.au/visas/getting-a-visa/visa-listing/protection-866/genuine-asylum-seekers
https://immi.homeaffairs.gov.au/visas/getting-a-visa/visa-listing/protection-866/genuine-asylum-seekers

